
Mozzjoni għal riżoluzzjoni tal-Parlament Ewropew dwar l-attakk suwiċida li kellu fil-

mira tiegħu l-Insara f'Lahore 

Il-Parlament Ewropew, 

– wara li kkunsidra l-Artikolu 133 tar-Regoli ta' Proċedura tiegħu, 

A. billi fl-attakk suwiċida li kellu fil-mira tiegħu l-Insara ta' Lahore, il-Pakistan, fil-jum tal-

Għid, ħalla 'l fuq minn 70 persuna mejta, u li huwa biss l-aħħar wieħed minn serje ta' 

attakki kontra l-Insara tal-Pakistan; 

B. billi l-attakk fatali ġie rivendikat minn fazzjoni tat-Talibani tal-Pakistan (Jaamat-ul-

Ahrar), organizzazzjoni omonima, iżda distinta minn dik Afgana; 

C. billi għal aktar minn tletin sena, il-Pakistan appoġġa u pproteġa lil dawn il-Ġiħadisti, 

b'appoġġ għall-interessi strateġiċi tal-Pakistan, kontra l-Indja fl-inħawi tal-Kashmir jew 

fl-Afganistan, u billi llum daru kontra l-mentor tagħhom, l-ISI, is-servizzi sigrieti tal-

Pakistan; 

D. billi titqies ir-responsabilità tal-gvern ta' Islamabad fl-appoġġ tal-movimenti Iżlamiċi 

radikali u wkoll f'nuqqas ta' protezzjoni tal-Kristjani fil-pajjiż; 

1. Iħeġġeġ lill-Viċi President/Rappreżentant Għoli tal-Unjoni għall-Affarijiet Barranin u l-

Politika ta' Sigurtà (VP/RGħ), skont l-Artikoli 2, 3, 6 u 21 tat-Trattat dwar l-Unjoni 

Ewropea, biex jintervjeni mal-Gvern tal-Pakistan biex tiġi żgurata s-sigurtà tal-

minoranza Nisranija; 

2. Jagħti istruzzjonijiet lill-President tiegħu biex jgħaddi din ir-riżoluzzjoni lill-VP/RGħ u 

lill-Gvern tal-Pakistan. 

 


